
YABHG DATIN SERI JEANNE ABDULLAH
Dilahirkan pada 29 Julai 1953 di Kuala Lumpur, merupakan anak sulung daripada empat orang adik berdik kepada pasangan suami isteri, Matthew Danker dan Caroline Alves.

Bapa beliau bertugas sebagai seorang pegawai di sebuah syarikat perladangan, sementara ibu beliau adalah seorang pegawai tadbir.

Jeanne dan adik beradik dibesarkan dalam kehidupan yang serba sederhana dan penuh kasih sayang dari kedua-dua ibu dan bapa.

Alam persekolahan beliau bermula di Sekolah Rendah Assunta pada tahun 1960 disusuli dengan Sekolah Menengah Kebangsaan Assunta, Petaling Jaya pada tahunb 1966.

Jeanne seterusnya menceburi dunia pekerjaan dalam industri perhotelan. Hasil dari pengalaman yang luas dalam pelbagai bidang seperti pengurusan, pentadbiran, jualan, pemasaran dan perolehanm beliau telah dilantik sebagai seorang Pengurus.

Antara hotel bertaraf antarabangsa yang beliau pernah berkhidmat termasuk Hilton Kuala Lumpur dan Pan-Pacific.

Kecekapan Jeanne Abdullah dalam mengelola majlis bertaraf antarabangsa telah menambat hati Allahyarham Datin Paduka Seri Endon Mahmood, untuk melantik beliau sebagai Penyelia kediaman rasmi Timbalan Perdana Menteri pada tahun 2001.

Seterusnya beliau dilantik sebagai Pengurus Kompleks Seri Perdanam iaitu kediaman rasmi Perdana Menteri.

Perkahwinan pertama beliau ketika usia 25 tahun telah diserikan dengan kelahiran dua orang puteri iaitu Nadiah Kimie dan Nadene Kimie.
Dalam mengharungi  liku-liku kehidupan yang mencabar, kehadiran Nadiah Kimie dan Nadene Kimie menguatkan tekad Jeanne Abdullah untuk terus berjaya.

Namun kesibukan kerjaya tidak membataskan beliau dalam tanggungjawab membesarkan serta mendidik kedua- dua puteri beliau dengan penuh kasih sayang. Kini Nadiah dan Nadene terus maju dalam kerjaya masing-masing dengan restu ubu yang dikasihi.

Pada 9 Jun 2007, Jeanne Abdullah bertemu jodoh dengan Yang Amat Berhormat Datuk Seri Abdullah Haji Ahmad Badawi, Perdana Menteri Malaysia.

Selaku isteri Yang Amat Berhormat Perdana Menteri, beliau juga memegang beberapa jawatan termasuk:-

· Presiden, Badan Amal dan Kebajikan Tenaga Isteri (BAKTI)
· Penaung, Persatuan Suri dan Anggota Wanita Perkhidmatan Awam Malaysia (PUSPANITA)

· Penaung, Kempen Hari Pahlawan

Yang Amat Berbahagia Datin Seri Jeanne Abdullah dikenali sebagai seorang yang mudah didekati oleh semua golongan masyarakat. Beliau juga seorang yang mementingkan kesempurnaan dalam menjalankan sesuatu tugas.

Di masa lapang, Datin Seri Jeanne gemar berkebun. Selain itu, beliau meminati aktiviti senin kreatif seperti menggubah bunga dan menggubah hadiah. Beliau juga menggemari acara sukan seperti bola sepak, bola jaringm hoki dan golf.

Pada 30 Jun 2007, beliau dianugerahkan Darjah Utama Negeri Melaka (DUNM) daripada Tuan Yang Terutama Yang di-Pertua Negeri Melaka yang membawa gelaran Datuk Seri Utama.

Di antara harapan dan aspirasi Datin Seri Jeanne adalah untuk melihat generasi muda terus mempelajari dan menguasai ilmu pengetahuan yang berguna demi membina masa depan yang cerah.

Menurut beliau, institusi pengajian tinggi berperanan untuk menyediakan peluang pembelajaran kepada mereka, samada dalam bentuk program akademik atau pun kursus kemahiran.

Beliau percaya bahawa golongan wanita memainkan peranan yang penting dalam membentuk generasi yang berilmu, berhemah serta cintakan negara.

Saya yakin kehadiran Datin Seri Jeanne dalam Open University Malaysia akan membawa nafas baru dalam membangunkan budaya kecemerlangan ilmu.

Justeru pada hari ini, saya sebagai menjalankan kuasa-kuasa yang diberikan kepada saya melalui Perlembagaan Universiti, dengan segala hormat dan sukacitanya melantik Yang Amat Berbahgia Datin Seri Jeanne Abdullah sebagai Canselor, Open University Malaysia.
